
Cors di traduzion

Il sportel linguistic dal Comun di Tavagna al & dadr
a organiza un cors di lenghe furlane di nivel base
par impara a dopra la lenghe scrite e a volta un
test curt par furlan. Al durara 20 oris dividudis in
10 lezions, une volte par setemane (pal solit di lu-
nis), tignudis di docents de Serling, societat coo-
perative costituide dal 2001 par furni servizis lin-
guistics professionai in lenghe furlane. Il fil dal di-
scors li che si insuazin i obietifs al sara simpri la tra-
duzion. | students a an di vé almancul une buine
cognossince passive de lenghe furlane. Il cors al &
cence spese. Si fasara te ex sale consiliar dal Co-
mun di Tavagna in Place de Indipendence 1 a Fe-
let (jentrade vecje dal Comun). Lis lezions si tigna-
ran dai 28 di Avril ai 3 di Jugn, des 6.00 aes 8.00
di sere. Par informazions e iscrizions clamait il
Sportel de Lenghe Furlane dal Comun di Tavagna
o la biblioteche; mail: lenghe.furlane@comune.ta-
vagnacco.ud.it.

M IN FILE 2014
Performance cun Erdem Giindiiz

L'an passat, intant da lis grandonis manifestazions
di proteste cuintri il guvier turc di Erdogan, ai 18
di Jugn 2013 il zovin performer e artist Erdem
Giindiiz al sfida la proibizion di manifesta in ma-
niere publiche, metint in vore ta la place Taksim a
Istanbul - zone di repression violente cuant che si
verin cualchi muart, miars di ferits e cetancj arescj
- une forme di resistence cence precedents. Al re-
sta in pits, imobil e cidin par cetantis oris, imitat di
tancj altris citadins fin cuant ch’e riva la polizie.
Cheste forme di proteste civil e no violente, che e
a un caratar public ma no coletif, e je stade cjapa-
de come esempli a nivel internazional in diviersis
situazions di conflitualitat social e politiche. Erdem
Glindlz, batiat in ché ocasion «The standing man
/ L'om in pits», al sara ai Colonos par fa une per-
formance artistiche coletive, che e vignara fate tal
curtil dai Colonos sabide ai 26 di Avril aes cuatri e
mieze dopomisdi. In program, ancje un wor-
kshop, joibe ai 24 di Avril, tacant da lis vot di sere
li dai Colonos. Vinars ai 24 aes vot e mieze di sere
al contara la so6 testemoneance di resistent e al
presentara la situazion politiche in Turchie.

Cjargne di une volte
Batisim sul Volaia (1974)

Si viot che I'amor pe mont al € une vore inlidrisat tai doi
nuvics che tal 1972 si sposarin sul Coglians, ven a stai:
Roberto Faleschini e Teodora Polanc, se tal Avost dal
1974 a an volat batia il 16r prin frut Roberto nassat il 15
di Zenar di chel an, a doi pas dal lac Volaia, simpri cu la
presince di pre Gjino Job; e Gjino Del Fabbro simpri
pront cu la s6 machine fotografiche a imortala I'aveni-
ment. | gjenitors si son contentats dal Volaia, par vie
che il fi al veve p6cs més, e su la cime dal Coglians pal
picul al sares stat un tic grivie. Par ogni bon cont, o soi
sigr che il picul Roberto al e cressat cul spirt di mont,
no dome parce che i siei gjenitors lu varan puartat sim-
pri tes l6r cjaminadis in mont, ma parce che dute la fa-
mee e sara cressude cui ricuarts e cui sintiments dal 16r
matrimoni sul Coglians, un spirt di mont, che al po do-
me puarta union, sensibilitat, fede e tant amoér e com-
prension. Ce si puedial domanda di plui intune famee?
(Bepi Agostinis; foto di Gino Del Fabbro)

—

ASS NTS par sta tal aiar, masse li-

é sta par tiere. Ju imagjinin cussi
, lis nozions, lis cognossincis:
(ts tra la fuarce di gravitat de
ce che si tocje e 'astrat di alc
che al fuis, svoladi. Par caritat, dome
une interpretazion dal titul che e a in
cuviertine, la gnove e prime riviste di
divulgazion sientifiche in lenghe furla-
ne: «Cil e Tiere» (te foto sore, un parti-
coldr de cuviertine). La spiegazion, par
diil vér, e je une altre. E subite le da il
za retdr de Universitat dal Frial e vué
diretdr sientific—editorial di chel stes
sfuei, Marzi di Strassolt: «La idee dal
non e je vignude ae nestre Alessandra
Burelli. Un non just, par vie che o vin
ché di conta l'univiers e lis so0s lecs, la
astronomie, la fisiche, duncje il cil. E
ancje la economie, la filosofie, il mont,
duncje la tiere. Insome dutis lis dissi-
plinis che si pant la 16r cognossince a
an di jentra tra chestis pagjinis».

Il prin numar de riviste al e stat pre-
sentat te suaze de Fieste de Patrie, lu-
nis ai 14 di Avril, li dal Salon dal Consei
di Palac Belgrat. Si trate di une novitat
editorial mai sperimentade prime: une
sorte di «Focusy, flr par far in marilen-
ghe. Nol sara un gjornal tecnic, ma al
cjalara a un public di letérs che a son i

Siencis fra «Cil e Tiere»

a ducj e stica l'interes viers progres tecnologjics e gnovis scuviertis.
Cun chest imprest gn(f o fasin un salt. E la sfide di falu par furlan»

zovins des scuelis superiors, i profes-
sors dai istit(its e dai Liceus, i students
academics e lis aziendis. Al jessara dos
voltis par an: chest numar lu cjatarés
di chest joibe tes ediculis dal Fridl,
stampat de Forum Edizions di Udin. Il
progjet al gjolt de colaborazion de Sstf,
Societadt sientifiche e tecnologjiche
furlane, e de Arlef, Agjenzie regjonal
pe lenghe furlane, cul patrocini dal
Cirf, Centri interdipartimental di ricer-
cje sula culture e la lenghe dal Frial. Il
coordenament editorial al e tes mans
di Carlo Morandini, gjornalist de
Agenzia Regione Cronache. «Fintre-
mai de nestre fondazion — al spieghe il
president de Sstf, Marzi di Strassolt — o
volevin meti dongje dal nestri orghin
sientific bilengal inglés-furlan («Gjor-
nal furlan des siencis») e la nestre
newsletter trimestral, un prodot che al
ves caratar divulgatif. Cul prin, o rivin
ae comunitat sientifiche. Il nestri in-
tindiment al e riva a ducj, stica l'inte-
res viers lis siencis e i progres tecno-
logjics, lis novitats sientifichis. E cussi
o sin rivats adore di fa il salt cun chest
imprest gntf. E cu la sfide, la vision di
falu in marilenghe. Si trate di une rivi-
ste che e intint ufri un contribat al la-
vor di ducj chei che te scuele, tai ate-

neus, tes aziendis a intindin dopra e
sparnica il furlan».

Ce che si cjatara dentri dal prin nu-
mar di «Cil e Tiere»? Une interviste al
retor de Universitat dal Fritl, Alberto
Felice De Toni, e po dopo in relazion ai
diviers setors che le componin - e che
a son macroeconomie, fisiche, meteo-
rologjie, biologjie, economie ambien-
tal, chimiche e neurosiencis -, articui
di aprofondiment sul prodot interni a
sporc tant che indicadér dal benst3,
sul clime e sul incuinament, su la evo-
luzion de vite su la tiere, sul valor de
agriculture pe societat, sul ciment ar-
mat e lis tecnichis antisismichis, sul
colegament jenfri meditazion e siste-
me gnervds. Dongje, cualchi curte cu
lis gnovis principals.

«Cheste riviste di alt valor sientific —
al a viit mt di spiega tant de presenta-
zion il president de Provincie di Udin,
Pieri Fontanin - e je une dimostrazion
di cemft che si pues insegna e pandi
lis siencis ancje doprant la lenghe fur-
lane; dal rest, la dignitat e I'avigni di
une lenghe si misurin de sé potenzia-
litat e capacitat di esprimi i concets
plui alts de moderne culture sientifi-
che e tecnologjiche».

«Cil e Tiere» nus puartara par man
tal mont maraveds des siencis. E se e
je vere che il mont al cambie e cetant
di corse, chest al un bon imprest par
sta al pas.

OscAR PUNTEL

[n sene la «Salmodie de sperance» di Turoldo

Voltade par furlan di Roberto Iacovissi,
la «Salmodie de sperance» e vignara ra-
presentade, in forme di leture seniche, vi-
nars ai 25 di Avril, te Glesie di San Florian
di Plain di Pagna, aes vot e mieze di sere,
cu la sperance che la antighe preiere dai
ribei par amér di chei agns cussi lontans e
puedi cjatd ancjemo vés tai cirs e sui la-
vris di chei che a crodin, a sperin e si dan
da fa pe libertat di ducj i oms de tiere. Di
seguit, la presentazion dal lavor.

NTUNE SERE DAL unvier dal 1964 un grup
Idi zovins di Sest Sant Zuan al rivave

fintremai al romitori di pari David Tu-
roldo par domandai alc par podé celebra
il vicin inoval de Liberazion. Turoldo al
vierze un casselin dal so scritori e a ‘ndi
gjava far dai sfueis cun su scrit: «Salmo-
dia della speranza». «A son tant che dai
salms, al veve dite, un pdc memorie e un
poc invocazions», e la «Salmodie» turol-
diane e vignara rapresentade pe prime
volte in public ai 22 di Avril dal 1965.

A chei zovins, Turoldo ur veve regalat
une interpretazion religjose de storie; la
interpretazion di un predi che al tornave
a vivi lis zornadis teribilis de vuere, dai la-
ger e des persecuzions cun spirt cristian.
E che al proclamave la Resistence tant
che un acjadiment dal spirt, inluminat
dal sacrifici di tancj oms che lis 16r teste-
moneancis, racueltis intal libri «Lettere di

condannati a morte della Resistenzay, al
tignive simpri sul so scagnut, adun cu la
Bibie.

Dal rest, Turoldo al veve in grant pre-
seament T. S. Elliot e il so «Assassinio nel-
la cattedrale», cu la s6 severe solenitat,
une vore simil a une sorte di liturgjie me-
dieval. Cussi che ta cheste s6 opare si cja-
te, adun cul segn de sperance, il gjenar
salmic che tant i plaseve e la cualitat tea-
tral dai siei dramis, ancje un altri element
tipichementri turoldian: I'amor pe litur-
gjie.

«Salmodia della speranza» si davuelg
dilunc vie une celebrazion eucaristiche,
che i siei moments a vadin dadr a chei li-
turgjics. No si trate di une ritualitat sacral,
ma pluitost di une trame di vite e di rit,
dula che il vosa des vitimis si messede cul
cjant gregorian, e il fum dai fors cremato-
ris naziscj, emblematicamentri, si messe-
de cul volug di incens dai turibui.

La liturgjie che e ven celebrade e je ché
de libertat. La Bestie de Apocalis e a une
vOs inceose, che e brinche lis ments dai
oms. La muse dal ditator e a un rideg che
al intrighe, ma il so invit al reclame lis pe-
raulis dal grant Incuisitor di Dostoevskji.

Dai lager naziscj si jeve il gnif cjant dal
esili. Al € modelat sul salm 137, «Super
fulmina Babylonis», ritmat sui talons
d’acal a milions sui deserts des stradis.

Te foto, pari David Maria Turoldo

Datir e ven la Consacrazion, che e deven-
te la liste dai oms juscj de tiere, dai ribei
par amor.

Intune secuence di fuarte emozion si
jevin su lis vos des vitimis, intonant une
salmodie che no ¢ dome lamentazion, ma
ancje une sperance. Tant che un butul di
rose, la «Salmodia» si vier¢ a une gnove
tiere imprometude, che ta chest mit, tant
che la Apocalis e veve introdusude la in-
magjin de Bestie, cumo e pues pandi, tal
final, la parusie de citat sante, la Jerusa-
lem celeste.

